
MOZZJONI GHAL RIZOLUZZJONI TAL-PARLAMENT EWROPEW

dwar spinta gdida ghall-Istrategija ghall-Izvilupp Sostenibbli tal-Akkwakultura
Ewropea
(2009/2107(INI))

1l-Parlament Ewropew,

— wara li kkunsidra 1-Komunikazzjoni tal-Kummissjoni bit-titolu 'Il-bini ta' futur sostenibbli
ghall-akkwakultura: Spinta gdida ghall-Istrategija ghall-Izvilupp Sostenibbli tal-
Akkwakultura Ewropea (COM(2009)0162),

— wara li kkunsidra r-Regolament tal-Kummissjoni (KE) Nru 710/2009 tal-5 ta' Awwissu
2009 1i jemenda r-Regolament (KE) Nru 889/2008 1i jistabbilixxi regoli ddettaljati ghall-
implimentazzjoni tar-Regolament tal-Kunsill (KE) Nru 834/2007, f°dak li ghandu
x’jagsam mal-iffissar ta’ regoli ddettaljati dwar il-produzzjoni organika tal-annimali tal-
akkwakultura u tal-alka tal-bahar!,

— wara li kkunsidra 1-Proposta ghal Regolament tal-Kunsill li jemenda r-Regolament (KE)
Nru 708/2007 dwar 1-uzu ta' specijiet aljeni u li ma jinstabux lokalment fl-akkwakultura
(COM(2009)0541),

— wara li kkunsidra r-Regolament tal-Kummissjoni (KE) Nru 257/2009 tal- 24 ta' Marzu
2009 1i jemenda r-Regolament (KE) Nru 794/2004 dwar il-folja ta' informazzjoni
supplimentari ghan-notifikazzjoni tal-ghajnuna ghas-sajd u l-akkwakultura?,

— wara li kkunsidra r-Regolament tal-Kummissjoni (KE) Nru 248/2009 tad-19 ta’ Marzu
2009 11 jistabbilixxi regoli dettaljati ghall-applikazzjoni tar-Regolament tal-Kunsill (KE)
Nru 104/2000 fejn jirrigwarda n-notifiki li jikkon¢ernaw 1-gharfien tal-organizzazzjonijiet
tal-produtturi, l-iffissar tal-prezzijiet u l-intervent fi hdan l-iskop tal-organizzazzjoni
komuni tas-suq tal-prodotti tas-sajd u tal-akkwakultura (Riformulazzjoni)?,

— wara li kkunsidra d-Direttiva tal-Kunsill 2006/88/KE, fir-rigward tar-rekwiziti ghall-
kwarantina tal-annimali tal-akkwakultura, u d-Dec¢izjoni tal-Kummissjoni 2008/946/KE
tat-12 ta' Dicembru 2008 li timplimenta din id-direttiva®,

— wara li kkunsidra d-Direttiva 2000/60/KE tal-Parlament Ewropew u tal-Kunsill tat-23 ta'
Ottubru 2000 Ii tistabbilixxi qafas ghal azzjoni Komunitarja fil-qasam tal-politika
tal-ilma>,

— wara li kkunsidra r-Regolament (KE) Nru 66/2010 tal-Parlament Ewropew u tal-Kunsill

1 GU L 204, 6.8.2009, p. 15.
2GU L 81, 27.3.2009, p. 15.
3GUL 79, 25.3.2009, p. 7.
4+GU L 337, 16.12.2008, p. 94.
s GU L 327, 22.12.2000, p. 1.

RR\816053MT.doc 3/21 PE439.290v01-00

MT



MT

tal-25 ta' Novembru 2009 dwar skema ta’ Ekotikketta tal-UE!,

wara li kkunsidra r-Regolament tal-Kunsill (KE) Nru 834/2007 tat-28 ta' Gunju 2007 dwar
il-produzzjoni organika u t-tikkettar ta' prodotti organici?,

wara li kkunsidra r-Regolament tal-Kummissjoni (UE) Nru 271/2010 tal-24 ta' Marzu
2010 11 jemenda r-Regolament (KE) Nru 889/2008 11 jistabbilixxi regoli ddettaljati ghall-
implimentazzjoni tar-Regolament tal-Kunsill (KE) Nru 834/2007, f*dak 1i ghandu
x’jagsam mal-logo tal-produzzjoni organika tal-Unjoni Ewropea?,

wara li kkunsidra r-Regolament tal-Kummissjoni (KE) Nru 1251/2005 tat-12 ta’
Dicembru 2008 i jimplimenta d-Direttiva tal-Kunsill 2006/88/KE fir-rigward tal-
kundizzjonijiet u r-rekwiziti ta¢-certifikazzjoni ghat-tqeghid fis-suq u l-importazzjoni fil-
Komunita ta’ annimali tal-akkwakultura u tal-prodotti taghhom u li jistabbilixxi lista ta’
specijiet 1i jghaddu 1-mard*,

wara li kkunsidra 1-komunikazzjonijiet tal-Kummissjoni bit-titlu ‘Linjigwida ghal
Strategija Integrata ghall-Politika Marittima: Lejn l1-aqwa prassi fil-governanza marittima
integrata u l-konsultazzjoni mal-partijiet interessati’ (COM(2008)0395), ‘Pjan ta’
Tmexxija ghall-Ippjanar Spazjali Marittimu: I1-ksib ta' Prin¢ipji Komuni fI-UE’
(COM(2008)0791) u “Nizviluppaw id-dimensjoni internazzjonali tal-Politika Marittima
Integrata ghall-Unjoni Ewropea’ (COM(2009)0536), u r-Rapport tal-Progress tal-Politika
Marittima Integrata tal-UE (COM(2009)0540),

wara li kkunsidra r-Rapporti u 1-Opinjonijiet Xjentifici tal-Awtorita Ewropea dwar is-
Sigurta fl-Ikel (EFSA) tal-2008 dwar sitta mill-ispecijiet ewlenin tal-hut li jitrabbew ghall-
ikel flI-UE u 1-Opinjonijiet Xjentifi¢i tal-EFSA tal-2009 dwar il-benessri fil-punt tal-qatla
ta’ tmien specijiet ta’ hut li jitrabbew ghall-ikel,

wara li kkunsidra r-rizoluzzjoni tieghu tal-25 ta' Frar 2010° dwar il-Green Paper tal-
Kummissjoni dwar ir-riforma tal-politika komuni tas-sajd (COM(2009)0163),

wara li kkunsidra r-rizoluzzjoni tieghu tal-4 ta' Dicembru 2008¢ dwar l-adozzjoni ta' Pjan
Ewropew ta' Kontroll tal-Istokkijiet tal-Marguni,

wara li kkunsidra r-rizoluzzjoni tieghu tat-2 ta' Settembru 20087 dwar is-Sajd u I-
Akkwakultura fil-kuntest ta' Amministrazzjoni Integrata taz-Zona Kostali fl-Ewropa,

wara li kkunsidra r-rizoluzzjoni legizlattiva tieghu tal-31 ta' Jannar 2008% dwar il-proposta
ghal regolament tal-Parlament Ewropew u tal-Kunsill dwar il-prezentazzjoni ta' statistiki
mill-Istati Membri dwar 1-akkwakultura,

'GU L 27, 31.1.2010, p. 1.

2GU L 189,20.7.2007, p. 1.
3GUL 84,31.3.2010, p. 19.

4GU L 337, 16.12.2008, p. 41.

> Testi adottati, P7_TA(2010)0039.
6GU C 21E, 28.1.2010, p. 11.
7GU C 295E, 4.12.2009, p. 1.

8 GU C 68E, 21.3.2009, p. 39.

— wara li kkunsidra r-rizoluzzjoni tieghu tat-12 ta' Dicembru 2007' dwar l-organizzazzjoni
komuni tas-suq fis-settur tal-prodotti tas-sajd u tal-akkwakultura,

— wara li kkunsidra r-rizoluzzjoni tieghu tas-7 ta' Settembru 2006> dwar it-tnedija ta'
dibattitu dwar appro¢¢ Komunitarju rigward skemi ta' ekotikkettar ghall-prodotti tas-sajd,

— wara li kkunsidra r-rizoluzzjoni tieghu tas-16 ta' Jannar 20033 dwar l-akkwakultura fl-
Unjoni Ewropea: il-prezent u I-futur,

— wara li kkunsidra 1-Linji Gwida ghall-ezaminar tal-ghajnuna mill-Istat ghas-sajd u ghall-
akkwakultura* u l-accettazzjoni tal-Linji Gwida mill-Istati Membri® ,

— wara li kkunsidra t-Trattat FUE u r-rizoluzzjoni tieghu tas-7 ta' Mejju 2009 dwar l-irwol u
r-responsabilitajiet godda tal-Parlament fl-implimentazzjoni tat-Trattat ta' Lisbona®,

— wara li kkunsidra r-rapport tar-raba' Sessjoni tas-Sottokumitat tal-FAO dwar 1-
Akkwakultura’,

— wara li kkunsidra 1-Kodici ta' Kondotta tal-FAO ghal Sajd Responsabbli?,
— wara li kkunsidra 1-Artikolu 48 tar-Regoli ta' Pro¢edura tieghu,

— wara li kkunsidra r-rapport tal-Kumitat ghas-Sajd u l-opinjoni tal-Kumitat ghall-Ambjent,
is-Sahha Pubblika u s-Sikurezza tal-Ikel (A7-0150/2010),

A. billi fil-prezent mhemmx qafas legizlattiv specifiku u armonizzat ghas-settur tal-
akkwakultura: billi minflok, dan is-settur huwa kopert minn diversi testi legizlattivi tal-UE
f'ogsma differenti (I-ambjent, is-sahha pubblika, ec¢.) u minn legizlazzjoni nazzjonali li
tista' tvarja b'mod notevoli minn Stat Membru ghal iehor, u b'hekk tinholoq konfuzjoni
bejn l-operaturi fis-settur, apparti li tikkawza diskriminazzjoni u tghawwig fis-suq,

B. billi, f’dan il-kuntest, 1-aktar pass xieraq hu li I-Kummissjoni tipproponi regolament li
jistipula r-regoli ghas-settur tal-akkwakultura u b’hekk iddahhal i¢-carezza legizlattiva
mehtiega,

C. billi s-settur tal-akkwakultura huwa settur ekonomiku, innovattiv u potenzjalment ta'
teknologika sofistikata li jirrikjedi investiment strutturali u ricerka intensiva u ppjanar ghal
zmien twil operattiv u finanzjarju, u ghaldagstant jehtieg ukoll ¢ertezza legali u oqgsfa
legizlattivi ¢ari u stabbli,

D. billi s-settur tal-akkwakultura jinteragixxi b'mod dirett ma' ogsma tal-politika li huma
importanti hafna ghas-socjeta taghna, bhall-ambjent, it-turizmu, l-ippjanar urban, 1-
1zvilupp regjonali, is-sahha pubblika u I-harsien tal-konsumatur; billi ghaldagstant huwa

I'GU C 323E, 18.12.2008, p. 271.

2 GU C 305E, 14.12.2006, p. 233.

3 GU C 38E, 12.2.2004, p. 318.

4+GU C 84,3.4.2008, p. 10.

5GU C 115,20.5.2009, p. 15.

6 Testi adottati, P6_ TA(2009)0373.

7 Laqgha fi Puerto Varas (I¢-Cili) bejn is-6 u 1-10 ta' Ottubru 2008, http://www.fao.org/fishery/nems/36393/en
8 Kodici ta' Kondotta tal-FAO adottat fil-31 ta' Ottubru 1995.

essenzjali 11 jitqiesu sewwa l-interessi tas-settur u li dan is-settur jigi ttrattat b'mod gust,

billi I-forom kollha tal-akkwakultura ghandhom ikunu sostenibbli u gusti so¢jalment u,
b’konsegwenza ta’ dan, m’ghandha ssir 1-ebda hsara lill-ekosistemi biz-zieda fil-
konc¢entrazzjonijiet tas-sustanzi naturali u fil-koncentrazzjonijiet tas-sustanzi li jigu
prodotti mill-bniedem, bhal kimi¢i mhux degradabbli u diossidu tal-karbonju, u permezz
ta’ tfixkil fiziku,

. billi I-Komunikazzjoni tal-Kummissjoni tal-2002 uriet ¢ar li mhix adegwata biex

tinkuraggixxi lill-Istati Membri sabiex jaghtu spinta sinifikanti lill-izvilupp tas-settur tal-
akkwakultura tal-UE, filwaqt 11 f'dawn l-ahhar ghaxar snin kien hemm tkabbir sostanzjali
tas-settur mad-dinja kollha, flimkien ma' tkabbir fid-domanda ghall-prodotti tas-sajd,
kemm ghal dawk tal-akkwakultura u kemm ghall-hut selvagg, b'zieda kbira fl-
importazzjoni ta' prodotti bhal dawn minn pajjizi ta' barra 1-UE,

. billi I-UE hija importatur nett tal-prodotti tas-sajd u tal-akkwakultura, u d-domanda ghal

dawn il-prodotti qed tizdied kemm globalment, minhabba z-zieda fil-popolazzjoni dinjija,
kif ukoll fuq livell Komunitarju minhabba l-adezjonijiet tal-imghoddi u gejjiena fI-UE ta’

pajjizi i fihom din it-tendenza ta’ domanda hija aktar accentwata, kif ukoll minhabba li x-
xejriet tal-konsum qed jinbidlu lejn ikel ibbazat fuq prodotti aktar tajbin ghas-sahha,

billi, barra minn hekk, hemm bZonn ta’ sistema ta’ ¢ertifikazzjoni affidabbli ghall-
prodotti tal-akkwakultura,

billi s-settur tal-akkwakultura sostenibbli tal-Komunita jista' jaghti kontribut kbir biex
jizgura provvisti tal-ikel ta' kwalita gholja fir-rigward tal-prodotti tal-hut u b'hekk inaqqas
il-pressjoni fuq l-ispecijiet selvaggi billi jiddiversifika l-provvista tal-prodotti tas-sajd u
tal-akkwakultura, apparti 1i ghandu rwol importanti fir-rigward tas-sigurta tal-ikel, tal-
attivitajiet ekonomici u tal-impjiegi, b'mod spec¢jali f'regjuni rurali u tal-kosta,

billi I-UE ghandha ghaldagstant taghti importanza strategika akbar lis-settur tal-
akkwakultura sostenibbli u lill-izvilupp tieghu, filwaqt li tipprovdi lis-settur bl-ghajnuna
finanzjarja mehtiega, filwaqt li jibga’ jitqies li t-teknologija gholja mehtiega mill-
attivitajiet tal-akkwakultura spiss tinvolvi investiment sostanzjali minn kumpaniji, ikunu
ta’ liema daqgs ikunu,

. billi, minhabba l-importanza i jigi Zviluppat settur tal-akkwakultura, il-Kummissjoni hija

mhegga li tiddedika parti mill-Fond Ewropew ghas-Sajd ghal dan il-ghan; billi 1-
istrumenti relevanti jehtieg li jkunu flessibbli u effikaci bizzejjed biex jiggarntixxu I-
izvilupp tas-settur, inkluza r-ricerka xjentifika,

. billi r-ricerka kunsiderevoli u I-innovazzjoni teknologika mehtiega biex tkun zgurata I-

kompetittivita u s-sostenibilita tal-akkwakultura u biex ikun possibbli li l-operaturi
jaghmlu success fis-settur jinsabu lil hinn mill-possibilitajiet ta' bosta kumpaniji fis-settur,
irrelevanti jekk dawn ikunux SMEs jew imprizi kbar,

. billi, biex tkun effettiva, politika tal-akkwakultura sostenibbli jehtieg tkun strutturata

b'mod li tgawdi u tippromwovi I-involviment multidixxiplinarju u kkoordinat tas-setturi
kollha relatati mal-attivita,

. billi I-UE diga qed tapplika politika ta' appogg ghall-agrikoltura organika u ghall-prodotti
tal-akkwakultura organi¢i permezz tal-implimentazzjoni tar-Regolamenti Nri 834/2007,
889/2008 u 710/2009, bhala ¢-cavetta ghal settur tal-akkwakultura Ewropew, li jkun
sostenibbli, li hija marbuta mill-qrib mal-idea li lI-prodott jitjieb kemm jista' jkun halli jsir
aktar kompetittiv u titjieb il-harsien tal-konsumaturi u anke l-informazzjoni u I-liberta tal-
ghazla tal-konsumaturi,

. billi kwalunkwe politika tal-akkwakultura sostenibbli, fil-livell Komunitarju u kemm fil-
livell lokali, trid tqis id-distinzjonijiet bejn id-diversi tipi ta' prodotti tal-akkwakultura (il-
hut tal-ilma bahar, il-hut tal-ilma helu, il-molluski, il-krustacji, 1-algi u I-ekinodermi),
b'mizuri adatti kif jixraq ghall-istrutturi u ghall-kwistjonijiet tas-swieq u tal-
kompetizzjoni,

. billi I-mizuri ghall-promozzjoni tal-izvilupp tal-akkwakultura sostenibbli ghandhom f’xi
kazijiet iqisu l-htiega li jitnaqqsu kemm jista’ jkun il-livelli ta' stress ikkawzati mid-
densita tal-farm jew tat-trasport u li jinstabu metodi ta' qtil inqas krudili, u I-benessri tal-
hut b'mod generali,

. billi I-Artikolu 13 tat-Trattat dwar il-Funzjonament tal-Unjoni Ewropea jaghraf lill-hut
bhala hlejjaq senzjenti u jipprevedi li I-Unjoni u I-Istati Membri ghandhom, meta jfasslu u
jimplimentaw il-politiki taghhom dwar is-sajd, iqisu bis-shih il-htigijiet ta’ benessri tal-
annimali,

. billi fhafna pajjizi tal-UE, l-operaturi tal-akkwakultura huma mtaqqla minn ostakli
burokratici eccessivi u pizijiet amministrattivi li jirrizultaw mill-qafas legali ezistenti, li
jillimitaw il-produttivita u lI-kompetittivita tal-imprizi taghhom, u b'hekk jiskuraggixxu
lill-investituri,

. billi I-hut huma d-dieta naturali ta’ hatna specijiet ta’ hut imrobbija fil-farms u 1-bicca 1-
kbira tal-farms jiddependu fuq dieti li fihom xi ikel mill-hut jew zejt tal-hut,

. billi fl-istess wagqt, hafna pajjizi tal-UE mghandhomx pjanijiet tal-izvilupp nazzjonali jew
regjonali specifici li jirregolaw I-impjanti f'Zoni kontinentali, kostali jew marittimi u li
jiddefinixxu b'mod ¢ar iz-Zoni disponibbli ghall-impjanti tal-akkwakultura, bil-ghan li jigu
evitati I-kunflitti ta' interess fac¢ilment prevedibbli mal-politiki tal-harsien ambjentali u
setturi ekonomici ohra, bhat-turizmu, l-agrikoltura u s-sajd mal-kosta,

. billi politika tal-akkwakultura sostenibbli tista' tezisti flimkien ma' Zoni Natura 2000 u
tista' anke tikkontribwixxi b'mod pozittiv ghall-gestjoni taghhom f'kazijiet fejn 1-ghanijiet
tal-konservazzjoni tas-sit jippermettu, u ghall-benessri tal-popolazzjonijiet ikkon¢ernati
meta tittratta attivitajiet tradizzjonali tas-sajd ghall-frott tal-bahar jew meta tipprovdi ghal
impjanti tal-akkwakultura ta’ dags xieraq li ghalihom mhemmx siti alternattivi, li
jirrispettaw ir-regoli Komunitarji dwar l-istimi tal-impatt ambjentali u huma kompatibbli
mad-dispozizzjonijiet dwar il-harsien tal-habitats,

. billi I-prodotti tal-UE fil-mument qeghdin thabbtu wicchom ma' kompetizzjoni qawwija
mlnhabbal lmpOI‘taZZJOIlljlet mlnn paJJ121 ta' barra 1-UE, b'mod specjali m1t Turklja mlc-

peress 1l mhumiex soggetti ghall-istess limitazzjonijiet legali, ghall-istess ligijiet
ambjentali u fitosanitarji stretti, u jistghu ihallsu salarji baxxi (dumping so¢jali), u b'hekk
ipoggu lis-settur tal-akkwakultura tal-UE taht aktar pressjoni, u dan jaffettwa I-kwalita tal-
ikel u jipperikola s-sahha tal-konsumaturi,

. billi l-attivitajiet tal-akkwakultura ghandhom impatt ambjentali aktar baxx minn ta’ setturi

primarji ohrajn, u ghaldaqgstant il-prodotti tal-akkwakultura huma aktar sostenibbli; billi
sezzjoni tas-socjeta ¢ivili Ewropea mhix konxja ta’ dan il-fatt, 1i jista’ jwassal ghal
pregudizzji bla bazi dwar dawn il-prodotti,

billi I-hsara minhabba I-marguni ged thedded, f"hafna Zoni, l-attivita tradizzjonali u
naturali tas-sajd fl-ghadajjar tal-hut,

GENERALI

1.

Jilga' I-inizjattiva tal-Kummissjoni li tressaq il-Komunikazzjoni COM(2009)0162
imsemmija hawn fuq, bhala indikazzjoni li qieghda tinghata aktar attenzjoni lis-settur tal-
akkwakultura sostenibbli, u jittama li din se twassal ghal revizjoni legizlattiva li tkun aktar
adatta ghall-htigiet u l-isfidi li gqieghed thabbat wic¢u maghhom is-settur, bil-ghan li jigi
kkonsolidat fil-livell globali,

Jirrimarka li bid-dhul fis-sehh tat-Trattat ta' Lisbona, il-Parlament Ewropew ma ghadux
entita konsultattiva fis-settur tas-sajd, u li sar kolegizlatur fis-settur tal-akkwakultura
wkoll;

Iqis li kwalunkwe riforma legizlattiva tas-settur tal-akkwakultura ghandha tkun
kumpatibbli, b'mod facli u kumplimentari, mal-process attwali tar-riforma tal-PKS;

Jindika li 1-Parlament fil-imghoddi diga kien gibed l-attenzjoni rigward il-htiega ta'
legizlazzjoni aktar konciza, konsistenti u trasparenti dwar 1-akkwakultura;

Jesprimi I-fehma li settur tal-akkwakultura sostenibbli u b'sahhtu jista' jkun katalist ghall-
1zvilupp ta' hafna nhawi remoti, kostali u rurali fl-Istati Membri u jghin fl-izvilupp tal-
produzzjoni relatati, b’benefic¢ji sinifikanti ghall-konsumaturi wkoll, f’sura ta’ prodotti
tal-ikel ta’ kwalita gholja, tajbin ghas-sahha u prodotti b’mod sostenibbli;

Iqis li I-kompetittivita tal-akkwakultura tal-Komunita ghandha tissahhah permezz ta’
appogg qawwi, attiv, kostanti u li jkun iffukat ghar-ricerka u ghall-izvilupp teknologiku, li
hu prerekwizit essenzjali ghall-izvilupp ta' settur tal-akkwakultura li jkun sostenibbli,
modern, effi¢jenti, ekonomikament vijabbli u b'kuxjenza ambjentali; jinnota wkoll 1i n-
netwerks ta’ ricerka, il-gruppi ta’ ricerka multidixxiplinarji, it-trasferiment tat-teknologija
u l-koordinament bejn is-settur u x-xjenzjati permezz ta’ pjattaformi tat-teknologija huma
essenzjali biex jiggarantixxu li l-investiment fl-R&Z jaghtu rizultati tajbin;

Jilga’ I-holqien tal-Pjattaforma Ewropea ghat-Teknologija u 1-Innovazzjoni fl-
Akkwakultura, filwaqt 1i titqies il-htiega li s-settur tal-akkwakultura jkun appoggjat bl-
eccellenza fir-ricerka u I-innovazzjoni sabiex jirrispondi ghall-isfidi li jinholqu;

Iqis li s-success tas-settur tal-akkwakultura sostenibbli Ewropew se jiddependi hafna mill-

PE439.290v01-00 8/21 RR\816053MT.doc



bini, fil-livell nazzjonali u lokali, ta' ambjent li jiffacilita aktar in-negozju, u ghaldaqgstant
jistieden lill-Istati Membri biex, minghajr dewmien ihaffu f’xogholhom ghal dan il-ghan u
jippromwovu l-iskambji tal-esperjenzi u tal-ahjar prattiki fil-livell tal-UE;

9. Jenfasizza li t-tnaqqas tal-burokrazija jinkuraggixxi l-investiment fis-settur u jqis li hu
essenzjali li I-Istati Membri, f’kooperazzjoni mill-qrib mal-awtoritajiet lokali,
jimplimentaw proceduri ta' simplifikazzjoni amministrattiva malajr kemm jista' jkun,
filwaqt li jintroducu proceduri ta' koncessjoni trasparenti u standardizzati fir-rigward tal-
applikazzjonijiet ghall-holgien ta' impjanti godda tal-akkwakultura;

10. Iqis li settur tal-akkwakultura sostenibbli u organiku ghandu jkun f'pozizzjoni li jipprovdi
lill-konsumaturi prodotti tal-ikel ta' kwalita gholja li jizguraw nutriment tajjeb ghas-sahha
u bbilan¢jat;

11. Iqis li s-sistemi tal-akkwakultura li jnaqqsu 1-qabda tas-sajd jew li jniggsu I-bahar max-
xtut ghandhom jitgiesu bhala mhux sostenibbli u 1i 1-akkwakultura Ewropea ghandha
taghti prijorita lil specijiet erbivori u lil specijiet karnivori li jistghu jghixu fuq konsum
imnaqgqas ta’ ikel 1i gej mill-hut u ta’ zejt tal-hut;

12. Jenfasizza li, sabiex tikber l-industrija tal-akkwakultura fl-Ewropa, is-settur jiddependi
minn zvilupp kontinwu biex il-fattur tal-konverzjoni tal-ghalf ghall-prodott (FCR) tal-
proteina miksuba mis-sajd fis-selvagg; isemmi I-fatt li I-istokkijiet tal-hut selvagg adatt
ghall-produzzjoni tal-ghalf huma limitati u f’hatna kazijiet isir wisq sajd fihom u
ghaldagstant, 1-izvilupp tal-akkwakultura ghandu jiffoka aktar fuq l-ispecijiet erbivori u
fuq l-ispecijiet li jieklu I-hut, biex b’hekk jonqos aktar il-fattur tal-ghalf;

13. Iqis li huwa urgenti u indispensabbli li jigu introdotti u msahha l-kriterji rigoruzi u
trasparenti dwar il-kwalita u t-traccabilita tal-prodotti tal-akkwakultura tal-UE, i jitjieb I-
ghalf, u li jiddahhlu u jissahhu I-kriterji tat-tikkettar ghall-prodotti tal-akkwakultura ta'
kwalita gholja u ghall-produzzjoni tal-akkwakultura organika;

14. 1qis li I-ghan prijoritarju tac-certifikazzjoni tal-kwalita ambjentali ghall-prodotti tal-
akkwakultura ghandu jkun li I-promozzjoni tal-uzu b'kuxjenza ambjentali tar-rizorsi
akkwatici hajjin fil-kuntest ta' Zvilupp sostenibbli li jqis il-fatturi ambjentali, ekonomici u
socjali, bir-rispett dovut ghall-prin¢ipji tal-Kodici ta' Kondotta ghal Sajd Responsabbli! u
ghal-linji gwida gejjiena tal-FAO;

15. Jistieden lill-Kummissjoni biex tintroduc¢i programm Ewropew ta’ tikkettar ekologiku
ghall-prodotti tas-sajd u tal-akkwakultura li jsegwi I-linji gwida tal-Komunita dwar it-
tikkettar ekologiku; jenfasizza li t-tikkettar ekologiku mhux biss jaghti vantagg
kompetittiv lill-prodotti tal-akkwakultura Ewrope;j, izda wkoll jaghti trasparenza lil suq
fejn il-proliferazzjoni ta’ certifikazzjonijiet privati jistghu jfixklu lill-konsumaturi;

16. Jistieden lill-Kummissjoni biex tiehu azzjoni sabiex tizgura li l-istokkjar tal-farms tal-
akkwakultura ma jolqotx l-istatus naturali jew il-vijabilita tal-popolazzjonijiet selvaggi,
tal-ekosistemi tal-bahar u tal-bijodiversita b’mod generali;

! Adottati mill-FAO fil-31 ta' Ottubru 1995.

18.

20.

21.

22.

23.

Iqis l-assistenza finanzjarja ta' kumpens ghall-hsara kkawzata minn annimali mharsa bil-
ligi bhala prekundizzjoni essenzjali ghall-izvilupp ta’ settur sostenibbli, modern u
effi¢jenti tal-akkwakultura;

Huwa tal-fehma li, filwaqt 1i kwalunkwe legizlazzjoni proposta tal-UE ghandha tindirizza
aspetti generali bhall-valutazzjonijiet tal-impatt ambjentali, l-uzu u l-harsien tal-ilma u t-
traccabilita tal-prodott, m'ghandux jigi adottat appro¢¢ generiku u mhux divrenzjat f'dik il-

legizlazzjoni;

Jenfasizza l-htiega ghal impenn aktar sod mill-UE favur investimenti fl-akkwakultura
sostenibbli, billi jinghata finanzjament addizzjonali mill-Fond Komunitarju ghas-Sajd, u
tinghata preferenza ghall-ahjar prattika ambjentali; isemmi, madankollu, li I-finanzjament
gejjieni tal-attivitajiet relatati mal-akkwakultura ghandhom ikunu possibbli biss bl-
implimentazzjoni effikaci tad-Direttiva dwar 1-Istima tal-Impatt Ambjentali (EIA)!, biex
Jigi zgurat li I-progetti ffinanzjati ma jwasslux ghal degradazzjoni tal-ambjent jew tal-
istokkijiet tal-hut u tal-frott tal-bahar selvagg;

Jishaq li r-rispett ghall-bijodiversita ghandu jkun stabbilit bhala prin¢ipju baziku tal-
politika tal-akkwakultura tal-UE, kemm ghall-ibhra domesti¢i kif ukoll ghad-dimensjoni
esterna tal-istrategija tal-akkwakultura, u l-appogg jinghata lit-trobbija tal-hut fil-kazijiet
biss fejn l-ispecijiet involuti jkunu jew lokali jew ga stabbiliti sew; jitlob 1i jkun hemm
valutazzjoni xjentifika tar-riskju ghal kull introduzzjoni non-nattiva u ghal mizuri li
jikkontjenu u jimmonitoraw l-ispecijiet dannuzi ghall-ekologija;

Itenni I-htiega 11 1-attivitajiet tas-sajd tradizzjonali tal-frott tal-bahar jigu inkluzi mal-bqija
tas-settur tal-akkwakultura fil-Politika Komuni dwar is-Sajd, biex tigi zgurata s-
sostenibilita ekonomika, so¢jali u ambjentali u biex dawn ikunu ggarantiti ac¢ess non-
diskriminatorju ghall-finanzjament Ewropew;

Iqis i huwa essenzjali li jittiehdu 1-passi kollha xierqa biex jigi zgurat li kwalunkwe
prodott tal-akkwakultura li jkun importat fI-UE minn pajjiz terz, kemm ghall-konsum kif
ukoll ghall-ipprocessar, ikun konformi bis-shih mal-istess standards tas-sahha pubblika u
tas-sikurezza tal-ikel daqs prodott ekwivalenti tal-Komunita, u li kontrolli bir-reqqa fis-siti
xierqa jghinu b'mod effettiv biex jintlahaq dan il-ghan, minghajr ma joholqu ostakli godda
ghall-kummer¢ u billi jheggu l-iskambju tal-ahjar prattiki mal-pajjizi li qeghdin
Jizviluppaw;

Jenfasizza li l-akkwakultura ghandha tigi meqjusa li hi kumplimentari ghas-settur tal-qbid,
b'mod partikolari rigward il-provvista tas-suq u l-impjegabilita;

KUNSIDERAZZJONIJIET SPECIFICI

Qafas legizlattiv, amministrattiv u finanzjarju

24. Jistieden lill-Kummissjoni li b'heffa tipprezenta proposta ghal regolament li jikkonsolida

f'test wiehed il-legizlazzjoni tal-UE li tirregola s-settur tal-akkwakultura, u sabiex

! Direttiva 85/337/KEE, kif emendata mid-Direttiva 97/11/KE u 2003/35/KE (id-Direttiva dwar 1-EIAs)

26.

27.

28.

29.

tippromwovi I-koordinazzjoni bejn id-diversi Direttorati Generali li ghandhom
responsabilita f’dan il-qasam;

Jistieden lill-Kummissjoni biex f'dak ir-regolament tistabbilixxi 1-kriterji specifici u r-
regoli generali bazi¢i Ewropej ghad-diversi kategoriji ta' prodotti, li jrid ikunu konformi
maghhom kull stabbiliment tal-akkwakultura fil-Komunita, flimkien mad-dispozizzjonijiet
ghal armonizzazzjoni massima tal-kriterji tal-impatt ambjentali fil-livell Komunitarju
sabiex tigi evitata d-distorsjoni tal-kompetizzjoni bejn 1-Istati Membri, filwaqt li tigi
ddelega r-responsabbilta tal-fazi tal-implimentazzjoni u 1-kontrolli tal-operat tal-
istabbilimenti lill-awtoritajiet territorjali kompetenti, b'konformita shiha mal-prin¢ipju tas-
sussidjarjeta; perezempju l-parametri tal-impatt ambjentali, 1-uzu tar-rizorsi tal-ilma, it-
taghlif tal-hut, tal-molluski u tal-krustaéji tat-trobbija fl-unitajiet tal-produzzjoni, it-
traccabilita u l-ittikkettar tal-prodott, kif ukoll l-istandards tas-sahha u tal-benessri tal-hut
ece;

Jemmen li s-settur tal-akkwakultura ghandu jkun sorveljat kif xieraq u ghandu jkopri
medda usa’ ta’ attivitajiet tal-bahar, bhat-trasport marittimu, it-turizmu nawtiku, il-farms
tal-energija mir-rih offshore, is-sajd, ec¢.;

Jistieden lill-Kummissjoni tahdem biex tizgura li I-Istati Membri jimpenjaw ruhhom
b'mod formali biex jiddokumentaw u japplikaw il-legizlazzjoni ezistenti rigward 1-
ambjent u l-harsien tat-turizmu tal-pajjizi taghhom u - fir-rigward ta' dawk 1z-zoni li
mhumiex soggetti ghal restrizzjonijiet - li jadottaw il-pjanijiet ghall-izvilupp mehtiega
ghat-tmexxija taz-zoni tal-bahar, tal-kosta u tal-ilmijiet interni, b'mod li 1-pjanijiet
settorjali ghall-akkwakultura jkunu jistghu jigu stabbiliti, filwaqt li jkunu identifikati bic-
¢ar 1z-zoni disponibbli ghall-istabbiliment ta’ impjanti fis-settur;

Jistieden lill-Istati Membri jahdmu favur 'pjan ta' Zvilupp marittimu' u I-gestjoni integrata
taz-zoni tal-kosta, kif previst mill-politika marittima gdida tal-UE u b'mod konformi mal-
valutazzjonijiet tal-impatt ambjentali, 1i tkopri I-kategoriji differenti kollha tal-prodotti fis-
settur, bhas-sajd tal-frott tal-bahar, l-akkwakultura subkostali, I-akkwakultura tal-bahar u
l-akkwakultura tal-ilma helu, u biex jimpenjaw ruhhom halli jnaqqsu l-ostakli burokratici
ezistenti ghall-kisba tal-permessi u tal-konc¢essjonijiet mehtiega biex jibdew attivita tal-
akkwakultura sostenibbli, possibbilment billi joholqu 'one-stop shops' 1i jiccentralizzaw il-
formalitajiet amministrattivi li jkollhom jaghmlu I-operaturi f'post wiehed; jistieden ukoll
lill-Istati Membri sabiex ifasslu pjanijiet strategici fuq zmien fit-tul biex jippromwovu I-
1zvilupp sostenibbli ta’ din l-attivita u lill-Kummissjoni abiex tressaq proposti ghall-
mizuri kollha mehtiega biex tkun promossa I-kompetittivita fis-settur, filwaqt li jitqiesu I-
ispecificitajiet ta' kull Stat Membru;

Jittama li 1-Fond tas-Sajd Ewropew tal-gejjieni b'appogg ghall-Politika Komuni tas-Sajd
riformata se jipprevedi linji bagitarji specifici ghall-izvilupp ta' akkwakultura sostenibbli u
appogg ghall-investiment f'dak is-settur, li jsegwi l-ahjar prattika ambjentali, u li
jippromwovi l-attivita ekonomika u I-ambjent b'attenzjoni partikulari fuq impjanti
teknologikament innovattivi li jkollhom inqas impatt ambjentali (perezempju sistemi tat-
tisfija tal-ilma biex jitnehhew ir-residwi u l-elementi niggiesa), farms li jippromwovu s-
sahha u I-benessri tal-hut u forom sostenibbli ta' akkwakultura; jenfasizza li dawn il-linji
bagitarji ghandhom jipprovdu ghal finanzjament addizzjonali mill-Fond Ewropew ghas-

31.

32.

33.

34.

35.

36.

37.

Sajd u m’ghandux ikun finanzjat permezz ta’ tnaqqis generali fl-infiq f’setturi ohra,
partikolarment fis-sajd;

Jittama li dan il-Fond se jqis il-htiega li jigi pprovdut appogg finanzjarju ghall-imprizi fis-
settur, b'mod partikolari lill-SMEs u lill-imprizi familjari, abbazi tal-kontribut taghhom
ghall-izvilupp soc¢jali u ekonomiku tal-inhawi kostali u b’enfasi fuq l-inhawi remoti jew
tal-konfini;

Jappoggja lill-Istati Membri fis-simplifikazzjoni tal-proc¢eduri tal-ghoti ta’ licenzji i
jinkuraggixxu l-access fit-tul ghas-siti ezistenti, spe¢jalment fis-siti fejn joperaw I-SMEs u
l-imprizi mmexxija mill-familji;

Jenfasizza wkoll il-htiega li jkunu zgurati kontribuzzjonijiet finanzjarji ikbar ghar-ricerka
xjentifika, ghall-innovazzjoni u ghat-trasferiment tat-teknologija fil-qasam tal-
akkwakultura tal-bahar u tal-ilma helu li tkun sostenibbli u organika, u ghall-imprizi li
jridu jikkonvertu 1-produzzjoni konvenzjonali kollha taghhom, jew parti minnha, ghal
produzzjoni organika, permezz ta' politiki settorjali li jkopru l-aspetti ewlenin kollha, mill-
katina tal-provvista ghall-ottimizzazzjoni u l-promozzjoni tal-prodotti fis-suq, b'gestjoni
ahjar ta' dawk l-aspetti fl-assi tematici stipulati mill-Fondi Strutturali u minn programmi
Komunitarji;

Iheggeg lill-Kummissjoni sabiex tipprovdi lis-settur tal-akkwakultura strument ekonomiku
reali ghas-sitwazzjonijiet ta’ krizi u sabiex tidentifika sistemi ta’ appogg f’kaz ta’ dizastri
bijologici naturali (bhall-proliferazzjoni tal-fitoplankton tossiku), dizastri li gejjin mill-
bniedem (bhall-“Erika” u 1-“Prestige”) jew fenomeni meteorologi¢i estremi (¢ikluni,
gharghar, ecc.);

Jistieden lill-Kummissjoni u lill-Istatt Membri jappoggjaw it-trobbija sperimentali ta'
specijiet awtoktoni, teknologiji ghall-produzzjoni ta’ hut b’sahhtu u sforzi biex jiggieldu I-
mard assocjat mal-akkwakultura, fl-interess tad-diversifikazzjoni tal-produzzjoni tal-
akkwakultura Komunitarja, biex din tkun tista' toffri prodotti ta' kwalita gholja u ta' valur
mizjud oghla, billi jitheggu r-ricerka u l-iskambyji tal-ahjar prattiki fuq dawk l-ispecijiet u
fuq il-metodi ta' produzzjoni konc¢ernati, sabiex il-prodotti tal-akkwakultura jkunu jistghu
jikkompetu ahjar ma' prodotti tal-ikel innovattivi ohra;

Jenfasizza I-htiega li jittiehdu mizuri biex jizguraw li l-istokks tal-ispecijiet 1i qed isiru
aktar skarsi fix-xmajjar jergghu lura ghal-livelli ta’ qabel, b’mod partikulari l-ispecijiet
migratorji tradizzjonali b’impatt ekonomiku sinifikanti fuq il-popolazzjonijiet lokali (I-
istorjun, lI-alosa alosa, is-salamun, ecc.) u certi specijiet tal-bahar, u jigbed l-attenzjoni tal-
Kummissjoni u tal-Istati Membri ghall-htiega li jigi ggarantit il-finanzjament mehtieg
ghall-implimentazzjoni ta’ dawn l-inizjattivi;

Jistieden lill-Kummissjoni biex tqis it-tendenza lejn 1-izvilupp ta' facilitajiet ta'
akkwakultura offshore bhala soluzzjoni potenzjali ghall-problema tad-disponibilita tal-
ispazju fuq ix-xtut Ewropej, u sabiex tqis il-kundizzjonijiet ambjentali u klimatici difficli
li fihom dan it-tip ta’ akkwakultura jitwettaq;

Jistieden lill-Kummissjoni u lill-Istati Membri jiggarantixxu tahrig professjonali xieraq fil-
gasam tal-akkwakultura, jaghtu spinta lill-kompetittivita fis-settur, u jinkuraggixxu 1-

possibilita ta' tahrig mill-gdid ghall-membri professjonali tal-industrija tas-sajd f'metodi
alternattivi tal-gestjoni ta' ambjenti akkwatici, biex b’hekk jghinu wkoll fil-holgien ta'
impjiegi sikuri ghaz-zghazagh f'Zoni rurali u tal-kosta u fir-regjuni l-aktar periferici, u
b'mod specjali fir-regjuni li jiddependu hafna mill-attivitajiet tas-sajd u tal-akkwakultura;

38. Jistieden lill-Istati Membri jikkunsidraw il-holqien ta' organizzazzjonijiet li jispec¢jalizzaw
fil-promozzjoni tal-prodotti tal-akkwakultura; jistieden ukoll lill-Kummissjoni testendi r-
regoli dwar l-organizzazzjoni tas-suq komuni tas-settur tal-akkwakultura sostenibbli u
tappoggja u toffri incentivi ghal kampanji promozzjonali fil-livell tal-UE u tas-swieq
esterni;

Politika tal-kwalita u tal-harsien tal-konsumatur

39. Huwa tal-fehma li l-izvilupp tal-akkwakultura sostenibbli ma jistax jiehu precedenza fuq
politika tal-kwalita stretta, metodi tal-produzzjoni b'kuxjenza ambjentali li jirrispettaw il-
benessri tal-annimali — fir-rigward tat-trasport tal-istokk tal-akkwakultura, tal-metodi tat-
tbiceir u tal-bejgh ta’ hut haj — standards tas-sahha riguruzi u livell gholi ta' harsien tal-
konsumatur;

40. Jistieden lill-Kummissjoni, ghaldagstant, tizviluppa tikketta tal-kwalita specifika tal-UE
ghall-prodotti tal-akkwakultura, flimkien ma' tikketta specifika ghall-akkwakultura
organika, filwaqt li tistabbilixxi regoli stretti skont il-prin¢ipji tal-UE ghall-produzzjoni
organika ta' kwalita gholja, biex il-konsumatur ikun jista' jkun zgur mill-affidabilita tas-
sistema tal-produzzjoni, tal-kontroll u tat-tracc¢abilita shiha tal-prodotti tal-akkwakultura;
theggeg lill-Kummissjoni biex tikkunsidra li tuza strutturi ta’ tikkettar diga ezistenti ghall-
produzzjoni ta’ akkwakultura organika ta’ kwalita gholja;

41. Huwa tal-fehma li I-produzzjoni responsabbli ta’ ingredjenti ghall-ghalf tal-hut, inkluzi
ingredjenti mill-bahar, hija kundizzjoni ghas-sostenibilita tal-akkwakultura;

42. Jistieden lill-Kummissjni torganizza u tippromwovi, b'kooperazzjoni mill-qrib mal-Istati
Membri, kampanji ta' informazzjoni istituzzjonali halli tippromwovi l-prodotti tal-
akkwakultura, inkluzi prodotti tal-akkwakultura organika;

43. Ttenni 1-fehmiet li diga esprima fir-rizoluzzjoni tieghu dwar l-adozzjoni ta' Pjan Ewropew
ta' Kontroll tal-Marguni, u jindika li t-tnaqqis fil-hsarat ikkawzati mill-marguni u minn tajr
iehor tal-priza lid-ditti tal-akkwakultura huwa fattur importanti fl-ispejjez ta’ produzzjoni
taghhom u ghaldagstant ghas-sopravivenza u ghall-kompetittivita taghhom; jigbed I-
attenzjoni ghall-htiega li jigu stmati I-hsarat ikkawzati mill-marguni u tajr iehor tal-priza
fis-settur tal-akkwakultura u sabiex jitfasslu pjanijiet ghal azzjoni korrettiva f’dan is-
settur;

44. Jistieden lill-Kummissjoni biex tiehu 1-azzjonijiet mitluba fir-rizoluzzjoni tal-Parlament
tal-4 ta’ Dicembru 2008, l-aktar fir-rigward tal-implimentazzjoni ta’ pjan ta’ kontroll tal-
popolazzjoni tal-marguni fuq diversi stadji, ikkoordinat fuq livell Ewropew, u I-gbir ta’

I Rizoluzzjoni tal-Parlament Ewropew ta' 1-4 ta' Dicembru 2008 dwar 1-adozzjoni ta' "Pjan Ewropew ta' kontroll
tal-istokkijiet tal-marguni" sabiex jitnaqqas l-effett dejjem jizdied tal-marguni fuq l-istokkijiet tal-hut, is-sajd u I-
akwakultura , P6_ TA(2008)0583, rapport ta’ Heinz Kindermann (2008/2177(INI)).

45.

46.

47.

48.

49.

dejta xjentifika dwar id-dags tal-popolazzjonijiet tal-margun; jistieden lill-Kummissjoni
sabiex tressaq proposti ghal-legizlazzjoni komprensiva f’dan il-qasam;

Jistieden lill-Kummissjoni biex, b’kooperazzjoni mill-qrib mal-Istati Membri u wara li
produzzjoni uzati u n-natura partikulari tal-ispecijiet imrobbija, tipproponi kriterji
sostenibbli specifici rigward il-benessri tal-hut tat-trobbija, bhal livelli massimi ta' densita
tat-trobbija, il-kwantita ta' proteini vegetali u annimali li jistghu jintuzaw f'ghalf ghall-hut
tat-trobbija fit-tipi differenti ta' fish farms, u li jqisu I-fatturi specifici relatati mat-trobbija
ta' specijiet individwali, ir-rekwiziti nutrittivi tal-ispecijiet tal-hut imrobbija, il-fazijiet tac-
¢iklu tal-hajja taghhom u l-kundizzjonijiet ambjentali, u biex tippromwovi prattiki tat-
trasport u tal-qtil 1i jillimitaw l-elementi li joholqu Il-istress u t-tibdil tal-ilma fl-ghadajjar
tal-hut b'mod li ma jkunx iddisturbat il-hut li jitrabba fihom; jithem li I-ghan fit-tul irid
ikun is-sostituzzjoni tal-proteini annimali bi proteini vegetali ghall-ispeci kollha fejn ikun
possibbli, filwagqt 1i jitqiesu I-htigijiet nutrittivi taghhom, u li r-ricerka strategika dwar is-
sostituzzjoni ghall-ingredjenti essenzjali ghandha tkun l-oghla prijorita, meta wiehed iqis
li r-ricerka dwar in-nutrijenti essenzjali u dwar il-produzzjoni taghhom minn sorsi
alternattivi bhall-alka mikroskopika u I-hmira jnaqqas il-htiega ta' ghalf maghmul mill-hut
fuq Zmien twil;

Jistieden lill-Kummissjoni sabiex testendi 1-kamp ta’ applikazzjoni tar-Regolament tal-
Kunsill 1/2005 (KE) dwar il-harsien tal-annimali waqt it-trasport! sabiex jigi limitat it-
trasport tal-hut fuq distanzi twal, u b’hekk jigu promossi l-impjanti lokali tal-trobbija tal-
hut u bicceriji qrib il-farms tal-hut;

Jistieden lill-Kummissjoni biex taccerta li l-provvista ta’ materja prima uzata ghal-ghalf
tal-hut tkun tirrispetta prattika ambjentali accettabbli u ma jkollhiex impatti hziena fuq 1-
ekosistemi li minnhom jingiebu l-ingredjenti;

Jistieden lill-Kummissjoni sabiex tizgura li I-proceduri ta’ qabel il-qatla 1i huma
klassifikati mill-Awtorita Ewropea dwar is-Sigurta fl-Ikel (EFSA) bhala ta’ hsara ghal
benessri tal-hut jigu evitati; ¢erti metodi ta’ qatla li, skont I-EFSA, izommu lil hut f’sensih
ghal hin twil gabel ma jmut, bhall-asfissjazzjoni f’tahlita tas-silg, ghandhom jigu pprojbiti;

Iheggeg lill-Kummissjoni biex tohrog linji gwida teknici specifici dwar i¢-certifikazzjoni
ta’ ghalf sostenibbli tal-hut;

Relazzjonijiet barranin

50.

51.

Jistieden lill-Kummissjoni u lill-Istati Membri jistinkaw halli jizguraw li 1-legizlazzjoni
Komunitarja tkun applikata b'mod rigoruz matul il-katina kollha tal-prodotti tal-
akkwakultura, fosthom I-ghalf u I-materja prima ghall-ghalf, 1i jigu importati minn pajjizi
terzi;

Jistieden lill-Kummissjoni sabiex tinvestiga hi stess u mhux permezz ta’ partijiet terzi I-
metodi ta’ produzzjoni tal-fish farms barra mill-Unjoni Ewropea u tirrapporta dwar
kwalunkwe periklu ghas-sahha;

'GUL3,5.1.2005, p. 1.

52. Jishaq dwar il-htiega li 1-prodotti tal-ikel akkwati¢i mmanifatturati fl-UE jew importati fI-
UE jottemperaw ma’ standards gholjin ta’ harsien ambjentali u ta’ sahhet il-konsumatur u
tas-sigurta;

53. Jistieden lill-Kummissjoni tistinka halli tizgura li l-prin¢ipju tar-rikonoxximent reciproku
u I-moviment hieles tal-prodotti jigi applikat ghall-farmacewtici ta' kura kif ukoll
preventivi uzati fl-akkwakultura, biex tippromwovi ftehimiet recipro¢i dwar gharfien
avvanzat ma' pajjizi terzi, u biex tippromwovi li pajjizi ohra u entitajiet internazzjonali
jintroducu l-ahjar prattiki;

54. Ttenni l-importanza li jsiru kontrolli sistemati¢i fil-postijiet i joffru access ghas-suq intern
u l-punti importanti tal-importazzjoni li jaghtu access ghas-suq intern halli I-konsumatur
jinghata garanzija assoluta li l-prodotti tal-akkwakultura impurtati minn pajjizi ohra jkunu
soggetti b'mod sistematiku ghal kontrolli tal-kwalita stretti u li ghaldagstant ikunu
konformi ghalkollox mar-regoli tal-UE fil-qasam tal-igjene u tas-sahha pubblika;

55. Jistieden lill-Kummissjoni u lill-Istati Membri jippromwovu dawn il-prin¢ipji kemm fl-
Organizzazzjoni Dinjija ghall-Kummer¢ u kemm fil-fora istituzzjonali rilevanti kollha;

56. Jistieden lill-Kummissjoni tisponsorja, bhala parti mill-politika tal-UE ta' kooperazzjoni
mal-pajjizi li geghdin jizviluppaw, mizuri ta' appogg u ta' tahrig mahsuba biex jghinu fil-
promozzjoni tal-akkwakultura sostenibbli u halli I-kuxjenza tal-akkwakulturisti f'dawk il-
pajjizi titressaq lejn politika dwar kwalita u standards oghla ta' produzzjoni, b'mod
partikulari fir-rigward tal-ambjent, tal-igjene u dawk soc¢jali fl-industrija;

57. Jistieden lill-Kummissjoni tipprezenta rapport dwar l-istandards ambjentali u so¢jali fl-
industrija tal-akkwakultura barra 1-UE u sabiex tesplora metodi biex ittejjeb 1-ghoti ta’

informazzjoni lill-konsumaturi;

58. Jistieden lill-Kummissjoni biex tniedi stimi ta’ impatt ambjentali dwar l-effetti i 1-
ftehimiet kummercjali tal-Komunita jista’ jkollhom fuq is-settur tal-akkwakultura;

59. Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill u lill-
Kummissjoni.

NOTA SPJEGATTIVA

Dan ir-rapport ghandu I-ghan li jkun ta' kontribut sinjifikanti ghall-izvilupp ta' strategija gdida
tal-UE fil-qasam tal-akkwakultura mahsuba biex tippromwovi l-izvilupp sostenibbli taghha
ghal tul ta' Zmien medju u twil. Ir-rizoluzzjoni tipprovdi wkoll sensiela ta' linji gwida
operattivi u talbiet konkreti, indirizzati lill-Kunsill u lill-Kummissjoni Ewropea, filwaqt li
tistieden lill-Kummissjoni Ewropea biex fil-gejjieni qarib tipprezenta proposta legizlattiva
adegwata.

Is-settur tal-akkwakultura Ewropea jinkludi fih 'il fuq minn 16 500 azjenda b'valur tal-bejgh
totali annwali ta' aktar minn EUR 3.5 biljun, u jiggenera, b'mod dirett jew indirett, madwar
64 000 impjieg'. Il-produzzjoni Ewropea tas-settur, minkejja li rduppjat bejn 1-1981 u 1-2001,
meta lahget 1.3 miljun tunnellata, baqghet kwazi l-istess (+0,5%) sal-2008, filwaqt li 1-
produzzjoni dinjija fl-istess perjodu kibret b'rati gholjin hafna (+7.6% fis-sena)?. F'kuntest
globali ta' domanda gholja ghall-prodotti tal-akkwakultura, I-Ewropa tikkontribwixxi 2% biss
tal-produzzjoni dinjija tal-akkwakultura?, filwaqt li konsum intern taghha jagbez il-5 miljun
tunnellata fis-sena; ghaldagstant, 1-UE jkollha timporta zewg terzi tal-prodotti li tehtieg minn
pajjizi li mhumiex fl-UE; ghaldaqgstant, I-UE jkollha timporta zewg terzi tal-prodotti li tehtieg
minn pajjizi li mhumiex fl-UE.

Ma hemm l-ebda legizlazzjoni tal-UE dwar is-settur tal-akkwakultura fil-prezent - is-settur
ghadu kopert permezz ta' pletora ta' legizlazzjoni tal-UE u ta' regoli nazzjonali li jistghu
jvarjaw bil-kbir bejn stat u iehor, filwaqt li joholqu qafas legali mhux trasparenti u
sitwazzjonijiet diskriminatorji u tghawwig fis-suq li ma tantx jghinu biex jitheggeg 1-
investiment fis-settur. [l-Kummissjoni adottat komunikazzjoni inizjali f-20024, li kienet is-
suggett ta' rizoluzzjoni legizlattiva tal-Parlament Ewropew f'Jannar 20035, li ma ziditx it-
trasparenza tal-qafas regolatorju. Ghall-kuntrarju, il-Kummissjoni u 1-Kunsill komplew
jadottaw, sikwit bl-uzu tal-pro¢edura ta' komitologija, regoli dettaljati applikabbli ghall-
akkwakultura (organika u mhix), li dwarhom il-Parlament ma kellu ebda opportunita jaghti 1-
fehma tieghu b'mod dirett. Il-komunikazzjoni ricenti tal-Kummissjoni ta' April 2009 11
taghmel parti mis-suggett ta' dan ir-rapport ghaldagstant tipprovdi ¢-¢ans li jigi vvalutat kemm
huwa xieraq li jigi introdott qafas specifiku tal-UE ghas-settur tal-akkwakultura, filwagqt li I-
ghan ahhari jibqa' I-izvilupp strutturat ta' industrija Ewropea tal-akkwakultura sostenibbli li
tirrispetta I-bilan¢i ambjentali, izzid il-valur ekonomiku tal-operaturi tal-akkwakultura u 1-
komunitajiet lokali taghha u toffri aktar garanziji lill-konsumaturi. Ikun xieraq ukoll 1i jkunu
vvalutati s-sinergiji rilevanti — fil-livell legizlattiv u fil-livell operattiv — bejn il-proposti
mhejjija mill-industrija tal-akkwakultura u t-thejjija ta' qafas gdid ghall-PKS 1i qieghed jigi
zviluppat bhalissa ghall-perjodu ta' wara s-sena 2012.

! Framian (2009) 'Definizzjoni tal-htigijiet f'termini ta' gbir ta' data ghall-akkwakultura'.

2 [I-Kummissjoni Ewropea, 'Studju tar-rizultati ekonomici u tal-kompetittivita tas-settur tal-akkwakultura
Ewropea, Dicembru 2008', Dicembru 2008.

3 FAO (2009) Fishstat Plus Database "Aquaculture production 1950-2007".

4 "Strategija ghall-izvilupp sostenibbli tal-akkwakultura Ewropea", COM(2002)511 finali.

3> Rapport ta' Hugues Martin (A5-0448/2002, 2002/2058(INTI)), adottat fis-sessjoni plenarja fis-16.01.2003.

6 Perezempju r-Regolament (KE) 710/2009, ippubblikat fil-GU tal-5 ta' Awwissu 2009, u Regolament 834/2007
li jemenda.

OPINJONI TAL-KUMITAT GHALL-AMBJENT, IS-SAHHA PUBBLIKA U S-
SIKUREZZA TAL-IKEL

ghall-Kumitat ghas-Sajd

dwar spinta gdida ghall-Istrategija ghall-1zvilupp Sostenibbli tal-Akkwakultura Ewropea
(2009/2107(INTI))

Rapporteur ghal opinjoni: Kartika Tamara Liotard

SUGGERIMENTI

[1-Kumitat ghall-Ambjent, is-Sahha Pubblika u s-Sikurezza tal-Ikel jistieden lill-Kumitat
ghas-Sajd, bhala I-kumitat responsabbli, biex jinkorpora s-suggerimenti li gejjin fil-mozzjoni
ghal rizoluzzjoni tieghu:

A. billi I-forom kollha tal-akkwakultura ghandhom ikunu sostenibbli u gusti so¢jalment u,
b’konsegwenza ta’ dan, m’ghandha ssir 1-ebda hsara lill-ekosistemi biz-zieda fil-
koncentrazzjonijiet tas-sustanzi naturali u fil-konc¢entrazzjonijiet tas-sustanzi li jigu
prodotti mill-bniedem, bhal kimi¢i mhux degradabbli u diossidu tal-karbonju, u permezz
ta’ tfixkil fiziku,

B. billi I-forom sostenibbli ta’ akkwakultura jistghu jaghmlu kontribut pozittiv ghall-harsien
tal-ambjent u jipprovdu wkoll mezz alternattiv ta' kif tigi ssodisfata d-domanda ghall-
prodotti tas-sajd,

C. billi l-akkwakultura u 1-facilitajiet ta’ produzzjoni relatati maghha m’ghandhomx iwasslu
biex in-nies jigu mc¢ahhda b'mod sistematiku milli jissodisfaw il-bzonnijiet bazici
taghhom fir-rigward tal-ikel, 1-ilma u d-djar,

D. billi I-hut jista’ jbati minn ugigh u stress, u li bosta forom ta’ akkwakultura ma
jissodisfawx ir-rekwiziti tal-UE ghall-benesseri tal-annimali, u billi 1-kunsiderazzjoni u I-
implimentazzjoni kif ghandu jkun tal-istandards tal-benessri tal-annimali jistghu jwasslu
ghal benefic¢ji sinifikanti, bhalma huma t-titjib fil-kwalita tal-prodott u anqas hsara ghall-
ambjent,

E. billi I-UE hija importatur nett tal-prodotti tal-akkwakultura; billi, barra minn hekk, hemm

bZonn ta’ sistema ta’ certifikazzjoni affidabbli ghall-prodotti tal-akkwakultura,

F. billi qed jigu prodotti aktar razez ta’ annimali u varjetajiet ta' pjanti godda ghall-konsum
permezz tal-akkwakultura,

G. billi I-Kummissjoni dan I-ahhar ippubblikat Komunikazzjoni dwar Strategija ghall-
Izvilupp Sostenibbli tal-Akkwakultura Ewropea’!,

1. Jigbed l-attenzjoni tal-Kummissjoni ghall-fatt 1i hafna forom ta’ akkwakultura jista’
jkollhom impatt negattiv kemm fuq il-benesseri tal-annimali kif ukoll fuq is-sahha tal-
bnniedem, bhall-qgerda tal-habitats, 1-uzu ta’ kimici kontra 1-mard, it-tnaqqis u t-tmellih
tal-ilma tax-xorb u tal-art agrikola, it-tniggis tan-nutrijenti, l-aktar fil-lagi u f’Zoni tal-
bahar maghluqin jew parzjalment maghluqin bhalma huwa 1-Bahar Baltiku, u t-tfixkil tal-
bijodiversita meta jahrab il-hut tal-akkwakultura, u jistieden lill-Kummissjoni biex
tintroduci legizlazzjoni sabiex telimina dawn l-effetti negattivi,

2. Jistieden lill-Kummissjoni biex tqis iktar il-benesseri tal-hut (filwagqt li tqis ukoll 1-abilita
putattiva taghhom li jahsbu u jhossu) fl-istrategija taghha dwar 1-akkwakultura
sostenibbli, u wkoll biex twettaq ricerka dwar l-indikaturi tal-benesseri, dwar il-metodi ta'
sturdament u ta’ qatla u dwar il-mekkanizmi tat-trasport tal-hut;

3. Jistieden lill-Kummissjoni biex tintroduci sistema ta’ certifikazzjoni sostenibbli ghall-
prodotti tal-akkwakultura li tmur lil hinn mir-Regolament (KE) Nru 1251/2008 u,
minbarra s-sahha tal-annimali, tipprovdi wkoll ¢ertifikazzjoni fir-rigward tal-effetti
ambjentali u so¢jali, is-sikurezza tal-ikel, il-benesseri tal-annimali u l-aspetti ekonomi¢i u
finanzjarji, u jigbed l-attenzjoni tal-Kummissjoni ghall-fatt li, fi hdan il-qafas tal-FAO,
diga sar progress pozittiv lejn sistema ta’ certifikazzjoni bhal din;

4. Josserva li hemm avariji regolatorji sostanzjali i jikkoncernaw l-akkwakultura, 1i jistghu
jqanglu lill-imprizi sabiex jiehdu I-produzzjoni taghhom f’imkejjen fejn japplikaw id-
dispozizzjonijiet l-anqas horox, u jheggeg lill-Kummissjoni tipprojbixxi mis-suq
Ewropew il-prodotti 1i ma jissodisfawx l-istandards Ewropej tal-produzzjoni;

5. Jigbed l-attenzjoni tal-Kummissjoni ghall-fatt 11 I-metodi godda ta’ produzzjoni uzati fl-
akkwakultura u/jew ir-razez tal-annimali u l-varjetajiet ta' pjanti godda li ddahhlu fis-suq
mill-15 ta’ Mejju 1997 jistghu jaqghu taht ir-Regolament dwar Ikel Gdid u,
b’konsegwenza ta’ dan, jehtiegu awtorizzazzjoni biex jitqieghdu fis-suq.

6. Jistieden lill-Kummissjoni sabiex tinvestiga hi stess u mhux permezz ta’ partijiet terzi 1-
metodi ta’ produzzjoni tal-fish farms barra mill-Unjoni Ewropea u tirrapporta dwar
kwalunkwe periklu ghas-sahha;

7. litlob lill-Kummissjoni tinsisti li -facilitajiet tal-akkwakultura barra mill-UE jigu
spezzjonati u mmonitorjati b'mod strett sabiex ikun zgurat li l-importazzjonijiet
jikkonformaw mal-istandards tal-UE u li I-produtturi Ewropej jaffaccaw kompetizzjoni
gusta;

' COM(2009) 162 finali, Il-bini ta’ futur sostenibbli ghall-akkwakultura: Spinta gdida ghall-Istrategija ghall-
[zvilupp Sostenibbli tal-Akkwakultura Ewropea.

8. Jishaq dwar il-htiega li 1-prodotti tal-ikel akkwati¢i mmanifatturati fl-UE jew importati
fI-UE jottemperaw ma’ standards gholjin ta’ harsien ambjentali u ta’ sahhet il-
konsumatur u tas-sigurta;

9. litlob lill-Kummissjoni tirredigi, b’urgenza, kriterji u linji-gwida specifi¢i ghas-settur tal-
akkwakultura li jittratta l-interpetazzjoni u l-implimentazzjoni tad-direttivi tal-UE dwar
il-valutazzjonijiet tal-impatt ambjentali; jishaq li dan l-isforz ma ghandux jimmina I-
abilita tal-gvernijiet nazzjonali u l-awtoritajiet lokali li jistabbilixxu I-kriterji u 1-linji-
gwida taghhom, billi jqisu I-kondizzjonijiet partikolari ta' sit partikolari;

10. Jishaq li r-rispett ghall-bijodiversita ghandu jkun stabbilit bhala prin¢ipju baziku tal-
politika tal-akkwakultura tal-UE, kemm ghall-ibhra domesti¢i kif ukoll ghad-dimensjoni
esterna tal-istrategija tal-akkwakultura, u l-appogg jinghata lit-trobbija tal-hut fil-kazijiet
biss fejn l-ispecijiet involuti jkunu jew lokali jew ga stabbiliti sew; jitlob li jkun hemm
valutazzjoni xjentifika tar-riskju ghal kull introduzzjoni non-nattiva u ghal mizuri li
jikkontjenu u jimmonitoraw l-ispecijiet dannuzi ghall-ekologija;

11. Jistieden lill-Kummissjoni tohrog gwida dwar ir-rizoluzzjoni tal-kunflitti rizultanti mill-
implimentazzjoni tad-Direttiva Qafas dwar l-Ilma dwar l-attivitajiet tal-akkwakultura;
jishaq, izda, illi din il-gwida ma ghandhiex tqieghed fil-periklu 1-objettiv komplessiv tal-
istatus tajjeb tal-ilma, kif jinghad fid-Direttiva Qafas dwar 1-Ilma';

12. Jistieden lill-Kummissjoni tippromwovi l-izvilupp tal-Ippjanar tal-Ispazju Marittimu fil-
kuntest tal-Politika Marittima Integrata tal-UE 1-gdida?, bhala mezz ta” koordinament ta’
azzjoni tal-Komunita fl-ogsma relatati, inkluza 1-akkwakultura;

13. Theggeg lill-Kummissjoni tippromwovi r-ricerka u l-izvilupp marbutin mal-akkwakultura,
billi tqieghed l-enfasi fuq is-sistemi integrati u maghluqin ta’ ricirkulazzjoni tal-ilma.

! Direttiva 2000/60/KE tal-Parlament Ewropew u tal-Kunsill tat-23 ta” Ottubru 2000 li tistabbilixxi qafas ghal
azzjoni Komunitarja fil-qasam tal-politika tal-ilma, GU L 327, 22.12.2000.

2 Komunikazzjoni tal-Kummissjoni COM(2007) 575 finali — ‘Politika Marittima integrata ghall-Unjoni
Ewropea’.

